
Convenio da Universidade da Coruia con

Corporacion Radio e Television de Galicia, S.A.

para a realizacion de practicas académicas externas curriculares e
extracurriculares do alumnado da Universidade da Coruia.

A Lei 6/2013, do 13 de xufo, do Sistema Universitario de Galicia, derivada da
adaptacion ao espazo europeo de educacion superior (EEES), pon unha especial
énfase na realizacion por parte do alumnado universitario de practicas externas en
entidades publicas e privadas, nacionais ou internacionais desde a consciencia de que
unha combinacion dunha axeitada formacién tedrica universitaria co cofiecemento
aplicado das técnicas e das metodoloxias desenvolvidas no campo profesional
constitle a base mais soélida para a sua formacion integral ao capacitalo para a sua
futura insercidén no mercado laboral. Por este motivo,

COMPARECEN

Por unha banda, D. Julio E. Abalde Alonso, reitor da Universidade da Corufia, con
sede na rla da Maestranza 9, 15001 A Coruna, e CIF Q6550005J. Actia en nome e
representacion da nomeada institucion, no uso das atribuciéns que lle confire o art.
36.1.f) dos seus Estatutos, aprobados polo Decreto 101/2004, do 13 de maio, da
Xunta de Galicia, modificado polo Decreto 194/2007, do 11 de outubro, que outorga ao
reitor a facultade de asinar convenios en nome da Universidade da Corufa.

E, pola outra D./D?. Alfonso Sanchez Izquierdo DNI
nome e representacion da entidade Corporacion Radio e Television de Galicia, S.A.
CIF A15073349 e sede en Bando-San Marcos, s/n

Poboacidn Santiago de Compostela Provincia A Coruiia CP 15820

As duas entidades recofiécense respectivamente personalidade, capacidade e
competencia para outorgar este convenio, polo que

ACORDAN

O establecemento dun convenio de colaboracion educativa para a realizacion de
practicas académicas externas (curriculares e extracurriculares) ao abeiro do Real
decreto 592/2014, do 11 de xullo, polo que se regulan as practicas académicas
externas do alumnado universitario, e do Regulamento de practicas académicas
externas da UDC, aprobado polo Consello de Goberno o 23 de abril de 2013, e
modificado polos acordos do Consello de Goberno do 27 de febreiro de 2015, o 29 de
setembro de 2015, o 29 de maio de 2018 e o 4 de xufio de 2019, de acordo coas
seguintes

CLAUSULAS
PRIMEIRA. Obxecto

Este convenio ten por obxecto posibilitar que o alumnado das titulacions impartidas na
Universidade da Coruna (en diante, a UDC) faga practicas externas (curriculares e
extracurriculares) dentro dos programas de cooperacion educativa promovidos pola
empresa Corporacién Radio e Televisién de Galicia, S.A. (en diante, a Entidade).

SEGUNDA. Persoas beneficiarias e requisitos
Poderan ser beneficiarios deste convenio os seguintes tipos de alumnado:

a) O alumnado da UDC matriculado nas titulaciéns oficiais de grao ou de mestrado
universitario que cumpra cos requisitos establecidos.

b) O alumnado doutras universidades espafiolas ou estranxeiras que estea a realizar
estadias de estudo na UDC en programas de mobilidade académica ou por medio
de convenios bilaterais, sempre que as normas que regulen eses programas e
convenios ou os regulamentos internos de aplicacién non dispofian outra cousa.

O alumnado beneficiario debera cumprir os seguintes requisitos:

a) Nas practicas curriculares estarase ao disposto no plan de estudos de cada
titulacion.
b) Canto as practicas extracurriculares, o alumnado debera cumprir estas condicions:

— Estar matriculado na ensinanza a cal se vinculen as competencias basicas,
xenéricas e especificas que se adquiriran.

— Ter superado o 50% dos créditos necesarios para obter o titulo de grao,
incluidos, como minimo, todos os créditos de formacion basica. No caso de
alumnado de mestrado a porcentaxe anterior sera do 25%. No caso doutros
programas formativos o/a alumno/a tera que estar matriculado/a no programa
de que se trate.

— Non superar a duracion en horas establecida no art. 14 do Regulamento de
practicas curriculares e extracurriculares da UDC no mesmo ano académico.
De existiren vacantes na oferta de practicas extracurriculares, formarase unha
listaxe de agarda en que podera participar o alumnado que superase estas
horas.

— Estar matriculado de forma oficial (matricula ordinaria) segundo o
procedemento establecido pola UDC.

Non podera ser beneficiario destas practicas o alumnado que mantefa algunha
relacion contractual coa Entidade, agas no caso das practicas curriculares sempre e
cando se conte coa autorizacion do/a vicerreitor/a con competencias en materia de
estudantes, logo do informe da Comisién de Practicas da UDC.

TERCEIRA. Duracion

a) Practicas curriculares: teran a duracidn que estableza o plan de estudos
correspondente nos termos dispostos no art. 12.6 do Real decreto 1393/2007, do
29 de outubro, polo que se establece a ordenacion das ensinanzas universitarias

oficiais, ou norma posterior que o substitia. As practicas levaranse a cabo de
conformidade co calendario académico aprobado polo Consello de Goberno para
cada curso académico.

b) Practicas extracurriculares: durante o periodo lectivo as practicas extracurriculares
non excederan as 750 horas, sumadas as practicas curriculares e extracurriculares,
atendendo ao disposto no art. 14 do Regulamento de practicas académicas
externas do alumnado da UDC, cunha distribucién horaria que permita a dedicacion
simultanea aos estudos e as practicas.

c) Con caracter xeral, a distribucion horaria das practicas externas establecerase de
acordo coas suas caracteristicas e a dispofiibilidade da Entidade. En calquera caso,
os horarios seran compatibles coa actividade académica, formativa e de
representacién e participacion que o alumnado desenvolva na UDC.

d) Excepcionalmente, nos casos en que o alumnado tefia unha carga lectiva moi
reducida para finalizar a sua titulacion oficial, podera realizarse unha xornada
ampla, sen superar as 40 horas semanais e 8 diarias e sempre coa autorizacién da
persoa titora académica.

CUARTA. Dereitos e obrigas do alumnado

Durante as practicas, o alumnado comprometerase a cumprir as condicions concretas
que se sinalen para elas; a efectuar as actividades que a Entidade lle encomende
dentro do proxecto formativo fixado; a respectar os regulamentos e as normas da
Entidade; a gardar unha absoluta confidencialidade sobre os acontecementos e os
documentos da Entidade, mesmo unha vez finalizado o periodo de practicas, e a
manter o contacto coas persoas designadas como titoras.

Ao alumnado garantiranselle, en todo caso, os dereitos previstos no art. 9 do Real
decreto 592/2014, do 11 de xullo, asi como os permisos que recofieza a normativa
vixente.

Unha vez finalizado o periodo de practicas, o alumnado elaborara unha memoria final
que entregara a persoa titora do seu centro. Na devandita memoria final deberan
recollerse as seguintes informacions:

a) Datos persoais.

b) Entidade colaboradora en que levou a cabo as practicas e onde esta situada.

c) Descricién concreta e detallada das tarefas desenvolvidas na Entidade, con
indicacion do(s) departamento(s) da Entidade en que se realizaron.

d) Valoracion das tarefas executadas e dos cofiecementos e competencias adquiridos
en relacion cos seus estudos universitarios.

e) Relacion dos problemas que se lle presentaron e dos procedementos que se
seguiron para resolvelos.

f) Contribucion que supoien as practicas en materia de aprendizaxe.

g) Avaliacion das practicas e suxestions de mellora.

h) Outros aspectos que o centro considere relevantes de cara a formacién do
alumnado.

QUINTA. Dereitos e deberes da Entidade

A Entidade comprométese a fixar, conxuntamente coa UDC, o proxecto formativo que
efectuara cada estudante, e a respectar os dereitos do alumnado no que atinxe a
proteccion de datos de caracter persoal. En todo caso, o proxecto formativo cumprira
cos principios de inclusién, igualdade de oportunidades, non discriminacion e
accesibilidade universal.

As tarefas que levara a cabo o alumnado en practicas estaran relacionadas co seu
nivel de estudos e de formacién académica.

A Entidade expedira un certificado acreditativo da realizacion das practicas e das suas
caracteristicas para o alumnado. Alén disto, remitirda ao centro debidamente cuberto o
informe de seguimento final das practicas, en que deberan constar, entre outros, estes
aspectos:

a) Capacidade técnica.

)
b) Capacidade de aprendizaxe.
¢) Administracion e organizacion dos traballos.
d) Habilidades de comunicaciéon oral e escrita. No caso do alumnado con

discapacidade e dificultades de expresion oral, cumprira indicar o seu grao de
autonomia para esta habilidade e se require algun tipo de apoio técnico ou humano.

e) Sentido da responsabilidade.

f) Facilidade de adaptacion.

g) Creatividade e iniciativa.

h) Implicacion persoal.

i) Motivacion.

i) Receptividade as criticas.

k) Puntualidade.

I) Relacion coa contorna laboral.

m)Capacidade de traballo en equipo.

n) No caso das practicas curriculares, valoraranse ademais as competencias previstas
no proxecto formativo.

SEXTA. Relacién entre a Entidade e o alumnado en practicas

Das practicas non se derivaran as obrigas propias dun contrato laboral e tampouco
teran ningunha dotacion econdémica obrigatoria por parte da Entidade, malia que se
podera prever unha asignacion para o/a alumno/a en concepto de bolsa ou axuda ao
estudo. Neste caso, a Entidade debera dar de alta na Seguridade Social o alumnado e
cotizar por el nos termos previstos polo Real decreto 1493/2011, do 24 de outubro,
polo que se regulan os termos e as condicidns de inclusion no réxime xeral da
Seguridade Social das persoas que participen en programas de formacién, e a
normativa que o desenvolva.

A Entidade podera interromper as practicas cando considere que o alumnado vulnerou
gravemente as suas obrigas, o que lle comunicara a persoa que fose designada como
titora por parte do centro da UDC.

A realizacién das practicas non supén en ningun caso o establecemento dun vinculo
laboral coa Entidade. O alumnado e a Entidade non podera subscribir ningunha
relacion contractual, nin sequera baixo as modalidades de contrato en practicas ou

para a formacion previstas nos artigos 11 e 12 do Real decreto 1/1995, do 24 de
marzo, polo que se aproba o texto refundido da Lei do Estatuto dos traballadores. Xa
que logo, o/a estudante acollido/a a este réxime de practicas queda excluido da
lexislacion laboral.

Se o/a estudante se incorpora & Entidade ao acabar os seus estudos, o tempo de
practicas non computara para os efectos de antiglidade nin eximira do periodo de
proba, agas que o convenio colectivo de aplicacion estipule algo distinto.

Sen prexuizo do disposto no paragrafo primeiro desta clausula, aos efectos do
disposto na alinea 3, letra b, da Disposicién Adicional Quinta do Real Decreto-Lei
28/2018, de 28 de decembro, a Entidade non asumira en ningun caso a cotizacion a
Seguridade Social do alumnado en practicas que acolla en virtude do presente
convenio.

SETIMA. Titoria

O alumnado en practicas que se acolla a este programa dispora dunha titoria
académica e outra profesional. A persoa que exerza como titora académica sera
designada polo centro da UDC en que curse os seus estudos entre o seu profesorado,
mentres que a que exerza como titora profesional, con competencias profesionais na
area, sera designada pola Entidade.

As persoas titoras supervisaran as funcions levadas a cabo polo alumnado durante as
suas practicas, asistirano no que for necesario e avaliaran o seu aproveitamento das
practicas.

As persoas titoras académicas e profesionais poderan obter da UDC o recofiecemento
da sua actividade, de conformidade coa normativa interna de aplicacion. Igualmente,
deberan cumprir as obrigas previstas nos capitulos IV e V do Regulamento de
practicas académicas externas do alumnado da UDC.

OITAVA. Seguro escolar

O alumnado da UDC menor de 28 anos esta cuberto polo seguro escolar obrigatorio
que paga coa matricula. Aquel maior de 28 anos debera contratar, de ser o caso, o
seguro Hac Luce Accidentes, que tamén podera ser contratado polo resto do
alumnado. A maiores, a Entidade colaboradora podera subscribir ao seu cargo un
seguro adicional para o/a alumno/a.

No caso de practicas no estranxeiro € imprescindible asinar unha péliza de seguro
para o periodo de practicas que cubra, como minimo, os riscos sanitarios e de
accidentes que inclua a repatriacion. Os gastos da dita poliza correran a cargo do
alumnado. A responsabilidade civil por danos a terceiros en que eventualmente se
puidese incorrer quedara cuberta pola pdliza que a UDC ten subscrita para os efectos.

NOVENA. Remisiéon ao anexo

Para cada practica individual formalizaranse os anexos a este convenio que
corresponda, de acordo co modelo adxunto no Anexo |. En cada anexo figuraran os
datos do convenio de referencia; os datos persoais do/a alumno/a; o lugar en que

teran lugar as practicas; o total de horas e a sua distribucion temporal; o proxecto
formativo obxecto das practicas do/a alumno/a; a posible bolsa ou axuda ao estudo
que percibira e o tipo de seguro que lle dara cobertura.

Os anexos seran asinados polo alumnado adxudicatario, unha persoa representante
da Entidade e outra representante do centro en que se impartan os seus estudos ou
da titulacion que curse.

En caso de incumprimento, a Entidade podera instar a rescision anticipada das
practicas.

O recofiecemento académico das practicas externas extracurriculares realizarase de
acordo coas normas e os procedementos establecidos pola UDC, e incorporarase ao
suplemento europeo ao titulo (SET) de conformidade coa normativa de aplicacion.

DECIMA. Réxime xuridico e resolucién de conflitos

As cuestions litixiosas que xurdan no tocante a interpretacién, a modificaciéon, a
resolucién e os efectos deste convenio seran resoltas de mutuo acordo polas partes.

En defecto de acordo entre as partes, as discrepancias resolveranse mediante
arbitraxe nos termos previstos pola Lei 60/2003, do 23 de decembro.

O marco legal que regula as practicas externas esta definido no que dispén o Real
decreto 592/2014, do 11 de xullo, o Real decreto 1393/2007, do 29 de outubro; o
Regulamento de practicas académicas externas do alumnado da UDC; o disposto no
plan de estudos de cada titulacion e a normativa propia de cada centro; a regulacion
especifica daquelas practicas a que afecten programas de ambito autonémico ou
estatal de fomento das practicas académicas externas no Sistema Universitario
Galego ou nun ambito competencial superior (sen prexuizo da aplicacion da normativa
da UDC); as normas establecidas nos programas e convenios que amparen as
practicas internacionais, e as contidas nos regulamentos internos sobre mobilidade
internacional.

DECIMO PRIMEIRA. Vixencia

A duracion deste convenio sera de catro anos. As partes poderan acordar
unanimemente a sua prorroga por un periodo de até catro anos adicionais ou a sua
extincién en calquera momento antes do seu termo.

Asi mesmo, calquera das partes podera denunciar este convenio, o que debera
comunicar a outra parte por escrito con tres meses de antelacion a data en que se
desexe dalo por rematado. A denuncia do convenio non afectara as practicas que se
estean a realizar no memento de efectuala.

DECIMO SEGUNDA. Proteccion de datos

A sinatura dun convenio de cooperacién educativa de practicas externas e os seus
anexos implica a aceptaciéon do contido do aqui recollido e a autorizacién para o
tratamento dos datos persoais do alumnado coa finalidade exclusiva de xestionar as
practicas e o seguimento da sua insercién laboral.

A UDC e as entidades que traten os datos persoais con esta finalidade gardaran o
deber de confidencialidade sinalado no art. 5 da Lei organica 3/2018, do 5 de
decembro, de proteccibn de datos persoais e garantia dos dereitos dixitais.
Igualmente, garantiran o exercicio dos dereitos recofiecidos por esta lei as persoas
interesadas. O tratamento para calquera outro fin requirird o consentimento expreso
das persoas titulares, nos termos da normativa de proteccion de datos persoais.

DECIMO TERCEIRA. Comisién mixta paritaria

Constituese unha comision mixta paritaria para o seguimento deste convenio, formada
pola persoa que exerce o cargo de vicerreitor/a con competencias en materia de
estudantes da UDC ou a persoa en quen delegue e pola persoa designada pola
Entidade Alfonso Sanchez Izquierdo Ou a persoa en quen delegue.
A dita comisién encargarase da vixiancia e o seguimento do cumprimento do convenio
e da resolucion das dubidas e os conflitos que poidan xurdir na sua interpretacion e
aplicacion

En proba de conformidade, asinase este convenio, para un so6 efecto, no lugar e a data
que se indican a seguir:

A Corufia, 2° de Marzo de 2020

Pola UDC Pola Entidade
Asdo.: Julio E. Abalde Alonso Asdo.; Alfonso Sanchez lzquierdo
Reitor da UDC Cargo: Director Xeral



